
CPl de ATIOS

Valdovino




Memoria

 FORMDROPDOWN 

Curso 2009-2010
	Xefe/a de departamento:

	Teresa de Jesús Dopico Rivera

	Membros do departamento

	Profesorado: Guadalupe Ces Rioboo, Mª do Carme Castro Pereira , David Eiroa Ouviña, Delfina Bañobre Durán (representante da Dirección) .

	Alumnado:Tania Bonome Pato (4º E.S.O.), Juan Dopico Freire ( 4º E.S.O.),
   Sergio Montero López (4º E.S.O.), Gabriel Martínez Iglesias (3º E.S.O.).


	Persoal non docente: Mariel Vázquez Vergara

	     


	DEPARTAMENTO
	Dinamización e Normalización Lingüística.


A) Introducción.

  O CPI Atios está situado no Concello de Valdoviño (A Coruña). Ao tratarse dun CPI, integra nun mesmo espazo tres etapas educativas, o que tentaremos aproveitar de xeito positivo para o desenvolvemento non só deste proxecto con respecto ao ano escolar, senón tamén cunha visión máis ampla cara á planificación lingüística do centro. 

A relación de alumnas e alumnos matriculados nos diferentes etapas educativas é a seguinte:

•
Educación Infantil:                             73

•
Educación primaria:   

          209

•
Educación secundaria obrigatoria:   136

o
1º ciclo: 
68

o
2º ciclo: 
68

•
TOTAL

                      418

Debemos ter en conta a dispersión xeográfica do concello de Valdoviño, o que obriga a que unha alta porcentaxe do noso alumnado teña que utilizar algún tipo de transporte para ache- garse ao CPI.

O equipo docente está conformado por un total de 51 profesoras e profesores. 

O centro conta ademais con 6 persoas de persoal non docente: o conserxe, unha administrativa, dúas traballadoras de cociña, unha responsable do comedor ( xa que este é outro dos servizos que ofrece o CPI Atios) e unha coidadora, así como con outros membros de persoal colaborador para o comedor, cafetería e actividades extraescolares.  

Por outra banda, e tendo en conta que os centros públicos integrados nacen para solventar as necesidades educativas de bisbarras que non teñen unha grande vila que servise de centro e que, polo tanto, deberían responder a un contorno sociolingüístico galego falante, advertimos que o noso alumnado está nese momento de incertidume idiomática que trae consigo o cambio e a problemática do non mantemento interxeracional, o que se percibe nunha relativamente boa fonética e nun alto mantemento de estruturas morfosintácticas propias do galego, así como de moito léxico. O problema é que todo isto vai integrado nun uso cada vez máis progresivo do castelán.

No presente curso conseguimos rematar a elaboración do PSC (Proxecto Sociolingüístico do Centro). Consecuentemente puidemos realizar de xeito máis real unha planificación de actuacións que levamos a cabo durante todo o ano, adaptando os nosos proxectos anuais ás necesidades e cambios que experimentou o noso contorno sociolingüístico.
Respecto ao noso CPI, debemos engadir que o galego está presente non só como lingua administrativa e na documentación, senón que é lingua de uso de boa parte do persoal docente nas comunicacións orais, nunha alta porcentaxe das comunicacións académicas, nas ferramentas administrativas, tecnoloxías da información e comunicación e ocupa un amplo espazo dos recursos de lectura e consulta na bliblioteca.

A presenza do galego no persoal non docente é similar ao da comunidade docente.

B) Avaliación da programación.

 O Equipo de Dinamización e Normalización Lingüística, en colaboración con outros Depar- tamentos e o alumnado do centro, organizou ou partiucipou durante este curso nas seguintes actividades que pretenderon cumprir, na medida do posible, os obxectivos fixados na progra- mación anual e no PSC do Centro. 

1.Participación nas diferentes efemérides ao longo do curso en colaboración con outros Departamentos do centro, onde o galego foi o vehículo do traballo e actividades destas celebracións: Festa do Samain e  Magosto, Festival de Nadal, Día da Paz, Entroido, Día do libro, Festa dos Maios, Dia das Letras Galegas, Festival de Fin de Curso. 
2. Presenza e presentación de autores: Rosa Aneiros e Fran Alonso, en colaboración co Departamento de Galego, seguindo algunha das lecturas do curso. 
3. Saídas e rotas literarias co alumnado da ESO, en colaboración co Departamento de Galego.- Unha á provincia de Pontevedra para poñer ó alumnado en contacto coa obra de Cunqueiro e Castelao e a coñezan e valoren ó tempo que visitan dúas cidades importantes da xeografía galega : Vigo e Pontevedra. A outra saída realizada foi ás provincias de Ourense e Lugo coa finalidade de valorar e coñecer a arte e arquitectura galegas así como costumes, lendas e tradicións; apreciar e valorar a paisaxe galega enmarcando tamén a vida dos escritores galegos: Curros Enríquez, Celso E. Ferreiro e Méndez Ferrín; enmarcar a vida e obra destes autores dentro do seu entorno e fomentar o uso do galego en toda a viaxe, tentando detectar posibles dialectalismos propios do bloque central lucu-auriense. 
4. Participación nas actividades da Coordinadora de Equipas de Normalización Lingüística de Ferrolterra: 

         a.
Certame de poesía e imaxe.- Con tres obras seleccionadas: Jaime Pena Hermida (E.I.),  Lucía Jiassin (2º E.P.) e Beatriz Piñeiro (3º de E.S.O.)
         b. Teatro con G.- Representación da obra de teatro “A cebra Camila”, realizada  polo alumnado do 1º ciclo de EP no Centro Cultural " Torrente Ballester" de Ferrol.

         c.
Participación no concerto da “Mocidade coa lingua” co grupo musical "RapAtios".
         d. Grupo de títeres "Cachirulo", para o alumnado de E.I. e 1º Ciclo de E.P.  

5. Proxección de "Cortos" en galego para o alumnado de E.S.O. , da película "Srek" para o alumnado de E.P. e Bandas deseñadas en galego para o nivel de E.I.

6. Representacións teatrais no Colexio e na Casa da Cultura de Valdoviño, en colaboración co Concello e outras entidades culturais.- "A cebra Camila"; "Aquí contamos tod@s", represen - tada polo alumnado de 3º ciclo de E.P.; "Tartufo", representada polo alumnado do IES Brea - mo, de Pontedeume.
7. Redacción de cartas entre poetas da xeración de Uxío Novoneyra, elaboradas polo alumnado de 4º de E.S.O. tratando a problemática galega. Exposición dos traballos.
8.Concurso:  “O libro da miña vida”, en colaboración co grupo de traballo da Biblioteca do centro.

9. Exposición da Historia das Letras Galegas a través da Numismática: breve reseña dos autores e moedas acuñadas con eles.- Orixe da letra Gallaecia. Outras moedas e billetes do mundo. 

10.  Uxío Novoneyra. Exposición sobre a súa vida e obra.
11.Concurso e exposición de caligrafía. Os obxectivos foron dar a coñecer a personalidade  da autora de Vialboa Pilar Cibreiro a través da súa obra; valorar a realización do traballo ben feito e desenrolar o bo gusto pola presentación das produccións escritas.
12. Exposición de cartaces coas principais manifestacións do Entroido na Galiza coa finalida-

de de por en contacto ó alumnado coas distintas manifestacións da festa do Entroido na nosa xeografía e unha breve explicación de cada unha delas.

13. Realización da Gran  Xincana das Letras Galegas para o alumnado de Secundaria en colaboración con todos os Departamentos do Centro coordinados polo de E.Física

14. Taller de chapas por mor das Letras Galegas.
15.Exposición de distintos tipos de bolsas ecolóxicas  e de herbarios cos nomes das plantas e das árbores en galego, relizados polo alumnado do 1º ciclo de E.S.O. para a asignatura de Ciencias Naturais. 

C) Conclusións.

 Durante o curso 2009-2010 tentamos traballar, na medida do posible, en prol do fomento e mellora da presenza do galego na escola coas diferentes actividades que se foron realizando ó longo do ano escolar. As persoas que conformamos o EDNL valoramos moi positivamente o grao de implicación nelas por parte dos Departamentos do Centro e da Comunidade Educati- va.

Tentamos adaptar o desenvolvemento gradual do PSC á marcha do curso escolar.  Pensamos que debe ter continuidade nos vindeiros cursos pero sempre cun espíritu crítico, creativo, aperturista ás innovacións e  cun gran afán de mellorar para así poder contribuír a  manter e dinamizar o uso da nosa queridísima lingua galega. 
O EDNL expresa a súa satisfacción polo traballo realizado e agradece o apoio recibido a todo o profesorado e,  moi especialmente, á Xefatura de Estudos de E.P., Ana Mª Ramos Montero, e á Directora do Centro, Delfina Bañobre Durán. 



































